
Perdana Menteri, Encik LawrenceWong,
akanmembentangkanBelanjawan2025pa-
da 18 Februari, 3.30 petang di Parlimen.
Kementerian Kewangan (MOF) pada 3

Februari menyatakan ucapan tersebut akan
disiarkan secara langsung di televisyen dan
radio.
Kos sara hidup dan keselamatan pekerja-

an antara isu yang dijangka diutarakan da-
lam Belanjawan pertama Encik Wong seba-
gai perdana menteri.
Pautan bagi siaran langsung ucapan Be-

lanjawan akan tersedia di lamanweb Belan-
jawan Singapura.
Kenyataan lengkap Belanjawan juga

akan dimuat naik di laman web tersebut se-
lepas ucapan itu disampaikan, menurut ke-
menterian tersebut pada 27 Disember.

Pengumuman utama daripada kenyataan
Belanjawan akan dikemas kini di platform
media sosial MOF, lapor The Straits Times
(ST).
Pembacabolehmendapatkanbutiran ter-

kini secara langsung dan menonton siaran
langsung ucapan Encik Wong di laman web
ST pada 18 Februari.
SejakDisember 2024,MOFdan pelbagai

agensi, termasuk unit maklum balas peme-
rintah, Reach, dan Persatuan Rakyat (PA),
telah berinteraksi dengan orang ramai men-
jelang Belanjawan 2025.
Orang ramai boleh mengemukakan pan-

danganmerekamengenaiBelanjawanmela-
lui saluran maklum balas di laman mikrosit
Belanjawan 2025 Reach (go.gov.sg/bud-
get2025); halaman Facebook Reach Singa-

pore (facebook.com/REACHSingapore);
halaman Instagram Reach Singapore (insta-
gram.com/reachsg); dan Dialog Pasca-Be-
lanjawan 2025 PA dalam Masyarakat
(go.gov.sg/akksyvb25).
Reach juga akan mengadakan dua Sesi

Perbincangan Belanjawan secara langsung
dalam Bahasa Inggeris (20 Februari) dan
Mandarin (13 Mac).
Sesi pada 20 Februari, yang akan diada-

kan di Pusat Kebudayaan Cina Singapura
dari 7malamhingga 9.30malam,akandiha-
diri Menteri di Pejabat Perdana Menteri
yang juga Menteri Kedua (Kewangan me-
rangkap Pembangunan Negara), Cik Indra-
nee Rajah, serta pengerusi Reach, yang juga
Menteri Negara Kanan (Penerangan dan
Pembangunan Digital merangkap Pemba-

ngunan Negara), Encik Tan Kiat How.
Merekayangberminat untukmenghadiri

sesi tersebut boleh mendaftar sekarang di
https://go.gov.sg/reachbudget25-eng
Sesi pada 13 Mac pula akan dihadiri

Menteri Pengangkutan merangkap Menteri
KeduaKewangan,EncikCheeHongTat, ser-
ta timbalan pengerusi Reach, Encik Eric
Chua,yang juga Setiausaha ParlimenKanan
(Kebudayaan, Masyarakat dan Belia me-
rangkap Pembangunan Sosial dan Keluar-
ga).
Butiran pendaftaran akan diumumkan

kemudian.
Reach juga akan menganjurkan siri per-

temuan bagi orang ramai berkongsi pan-
dangan mengenai Belanjawan.
Ini termasuk tempatmendengar di lokasi

tumpuan ramai di seluruh Singapura serta
siri perbincangan panel luar, kata MOF.
Butiran mengenai pertemuan yang akan

datang boleh didapati di laman web Reach

Belanjawan 2025.
PA dan pertubuhan akar umbinya akan

menganjurkan dialog pasca-Belanjawan un-
tuk melibatkan penduduk dan mendapat-
kan pandangan mereka mengenai langkah-
langkah Belanjawan 2025.
Merekayangberminat untukmenghadiri

dialog tersebut boleh mendaftar di
go.gov.sg/postbudget2025
Pendaftaran akan dibuka sehingga te-

ngah hari pada 28 Februari.

PMWong bentang
Belanjawan 2025 pada18 Feb

Perdana Menteri, Encik Lawrence Wong, akan
membentangkan Belanjawan pertamanya sebagai
perdana menteri pada 18 Februari, dengan
keselamatan pekerjaan dan kos sara hidup antara
isu utama yang dijangka diutarakan.

Kos sara hidup, keselamatan pekerjaan antara isu yang dijangka diutarakan

Dr Chan Kong Thoe, yang mela-
kukan pemindahan buah pinggang
pertama di Singapura pada 1970,
meninggal dunia pada usia 95 tahun
pada 1 Februari.
Dr Chan mencipta sejarah per-

ubatan di Singapura apabila beliau
memberiCikDoreenTan,ketika itu
berusia 29 tahun, kehidupan baru
dengan pemindahan buah pinggang
Singapura yang pertama.
Dalam tempoh 55 tahun sejak

itu, pakar bedah di Singapura telah
melakukan ribuan pemindahan bu-
ah pinggang menggunakan organ
daripada penderma hidup dan yang
telah meninggal dunia.
Pemindahan buah pinggang ke-

pada pesakit kegagalan buah ping-
gang memberikan jangka hayat le-
bih panjang serta mutu kehidupan
yang lebih baik.
Dr Chan meninggalkan isteri-

nya, Dr Chan Tuck Kin, tiga anak
perempuan,enam cucu dan seorang
cicit.
Profesor A. Vathsala, pengarah

Pusat Universiti Nasional untuk Pe-
mindahan Organ, menyifatkan Dr
Chan,yangberkhidmatduapenggal
sebagai presiden Kelab Tanglin ber-
prestij, sebagai “tokoh perintis da-
lam sejarah perubatan Singapura”.
Beliau berkata bahawa pembe-

dahan pemindahan pertama yang

dilakukannya pada 1970 “telah
membuka jalan bagi pemindahan
buahpinggangpendermahidup ser-
ta prosedur pemindahan organ lain
seperti jantung, hati, paru-paru dan
pankreas di Singapura dalam tem-
poh lima dekad berikutnya”.
Beliau menambah: “Visi dan ko-

mitmen beliau dalam memajukan
amalan perubatan telah meninggal-
kan legasi berpanjangan dalam bi-
dang pemindahan organ di Singa-
pura, menyelamatkan banyak nya-
wa melalui kerja perintisnya, dan
memberi inspirasi kepada generasi
akan datang pakar bedah, doktor
pemindahan dan karyawan penja-
gaan kesihatan di Singapura.”
Prof Vathsala berkata Cik Tan

“menjalani kehidupan dengan buah
pinggangyangberfungsi sangatbaik
selama hampir 22 tahun”.
Cik Tan, yang menghidapi pe-

nyakit buah pinggang selama bebe-
rapa tahun sebelum pemindahan,
telah menjalani dialisis selama be-
berapa bulan sehingga buah ping-
gang daripada penderma yang telah
meninggal dunia tersedia.
Penderma, Encik Yee Kwok

Chong, yang berusia 20 tahun keti-
ka itu, berada di hospital akibat ke-
tumbuhan di otaknya. Apabila dok-
tor memberitahu ibunya bahawa
beliau berada di ambang kematian,

Encik Yee bersetuju mendermakan
buah pinggangnya.
Dr Chan, yang ketika itu meru-

pakan ketua Jabatan Pembedahan
Universiti Singapura, menghabis-
kan tiga jam menjalankan pembe-
dahan untuk memasukkan buah
pinggang ke bahagian kiri Cik Tan.
Pasukan lain telah mengeluar-

kan buah pinggang daripada Encik
Yee.
Prosedur di Hospital Besar Si-

ngapura (SGH) itudianggap“percu-
baan”.
Pasukan yang terlibat telahmen-

jalani latihan ke atas anjing selama
setahun sebelum pemindahan per-
tama ke atas manusia dilakukan.
Keadaan berjalan lancar dan da-

lammasa beberapa hari,Cik Tan su-
dah mampu duduk dan berbual de-
ngan suaminya semasa lawatan ha-
riannya.
Beliau dibenarkan keluar dari

hospital pada September tahun itu.
Namun,ubat yangperludiambil-

nya selepas pemindahan itu menye-
babkan artritis pada sendi pinggul
kirinya.
Empat tahun selepas pemindah-

an, Cik Tan memerlukan tongkat
untuk berjalan.
Upacara persemadian Dr Chan

diadakan di Island Hall,Woodlands
Memorial, sehingga 5 Februari.

Pakar bedah pemindahan
ginjal perintis S’pura

meninggal

Dr Chan Kong Thoe (tengah) mencipta sejarah perubatan apabila melakukan pemindahan buah pinggang pertama di Singapura.
– Foto NUH

Aktivis Jolovan Wham menghadapi lima tu-
duhan di bawah Akta Ketenteraman Awam pada
3 Februari.
Warga Singapura berusia 45 tahun itu dituduh

mengambil bahagian dalam perhimpunan awam
tanpa permit lima kali antara Mac 2022 dengan
April 2023.
Menurut kertas tuduhan, Wham didakwa

menghadiri perhimpunan menyalakan lilin di se-
kitar Penjara Changi tiga kali walaupun tiada per-
mit diberikan untuk perhimpunan awam itu.
Perhimpunan menyalakan lilin, atau candle-

light vigil, adalah satu perhimpunan atau upacara
dengan peserta menyalakan lilin di ruang awam
sebagai tanda peringatan, penghormatan atau un-
tuk meningkatkan kesedaran terhadap sesuatu
isu.
Ia biasanya diadakan pada waktu malam.
Whamjugadidakwamenghadiri perhimpunan

menyalakan lilin berhampiran sebuah perhentian
bas bertentangan PenjaraWanita Changi pada 29
Mac 2022 dan di sebuah taman permainan ber-
hampiran MariamWalk pada 27 April 2022.
Timbalan Pendakwa Raya (DPP) Ng Jun

Chongmemohon penangguhan kes lapanminggu
bagimemberi laluanbagi siasatandiselesaikan, la-
por The Straits Times (ST).

DPP Ng berkata setakat ini pengakuan tidak
ditawarkan keranaWhammasih disiasat untuk li-
ma kes lain.
Tiada butiran lanjutmengenai kes-kes ini dibe-

rikan. Kes Wham ditangguhkan ke 1April.
Mereka yang disabitkan dengan kesalahan

mengambil bahagian dalam perhimpunan awam
tanpa permit boleh didenda sehingga $3,000.
Pesalah berulang boleh dikenakan denda se-

hingga $5,000.

Aktivis JolovanWham hadapi
5 tuduhan sertai himpunan
awam tanpa permit

Jolovan Wham,
45 tahun, dituduh
mengambil
bahagian dalam
perhimpunan
awam tanpa
permit lima kali
antara Mac 2022
dan April 2023. –
Foto ST

Seorangwanita yang didenda pada 2022 kera-
na mengganggu jirannya sekeluarga semasa
wabak Covid-19,menimbulkan kekecohan sema-
sa pertandingan tarian singa anak lelakinya pada
2023.
Wanita itu, yang berselisih faham dengan anak

lelakinya yang telah dewasa mengenai keputusan
untukmenyertai kumpulan tarian singa,mengun-
jungi acara di Kelab Masyarakat West Coast di
Clementi West Street 2 pada 29 Julai 2023.
Semasa acara tersebut, antara lain, dia mencu-

rahkan kopi dan menendang “kepala” sekurang-
kurangnya satu kostum,menyebabkan kerosakan
lebih $1,300.
Pada 3 Februari, Lim Sok Lay,52 tahun,meng-

aku bersalah atas tuduhan melakukan perbuatan
nakal dan menggunakan kekerasan jenayah ter-
hadap orang lain.
Suaminya, Cheang Eng Hock, 60, juga didak-

wa mengganggu pertandingan tersebut.
Diadijangkamengakubersalahpada21Febru-

ari.
AkhbarThe Straits Times (ST)melaporkan pa-

da Julai 2023 bahawa semasa Limmelakukan ke-
salahan, anak lelakinya, 25 tahun,merupakan se-

orangpenghibur bersamakumpulanTimesCultu-
ral Arts dan merupakan antara yang mengambil
bahagian dalam pertandingan anjuran Persekutu-
an Tarian Naga dan Singa Wushu Singapura.
Pada2023,seorang jurucakappersekutuan ter-

sebut memberitahu ST Lim dan Cheang cuba
menghalang anak mereka daripada menyertai
pertandingan itu selepas berlaku salah faham an-
tara mereka bertiga.
Pasangan suami isteri dari Singapura itu perta-

ma dilaporkan mengganggu jiran mereka sekelu-
arga pada 2020.
Pasangan itu menjerit perkataan ‘Covid’, ‘pe-

nyebar Covid’, ‘virus’ dan ‘keluarga virus’ kepada
jiran mereka.
Lim jugamenyembur cecair pembasmi kuman

ke arah mereka.
Pada Februari 2022, Lim disenda $4,000 dan

Cheang didenda $1,200.
Dalamkes yang tidak berkaitan,Limberada di

kedai kopi di Edgefield Plains,Punggol, ketika dia
berulang kali menolak seorang lelaki sebelum 8
pagi pada 3 Februari 2023.
Limdijangkadijatuhihukumanpada26Febru-

ari.

Wanita mengaku salah atas
tuduhan perbuatan nakal

